
清暑之劑 

六一散 保肺、復脈。 

原文 

六一滑石同甘草，解肌行水兼清燥，統治表裏及三焦，

熱渴暑煩瀉痢保。益元碧玉與雞蘇，砂黛薄荷加之好。 

 

註釋 

滑石六兩、甘草一兩。燈心湯下，亦有用薑湯下者。○滑石氣輕解肌，質重

瀉火，滑能利竅，淡能行水，故能通治上下表裏之溼熱。甘草瀉火和中，又以暖

滑石之寒滑也。益元散。碧玉散。蘇雞散。前方加辰砂，名益元散，取其清心。

加青黛，名碧玉散，取其涼肝。加薄荷，名雞蘇散，取其散肺也。 

 


